
АННОТАЦИЯ 
Кичик чаноқ аъзолари яллиғланиш касаллиги аёллар иммун тизими кўрсаткичларини 

ўрганиш, унинг натижаларини таҳлил қилишдан иборат.Аниқланишича, Т-лимфоцитлар 
камайиши бемор аёллар иммун тизимида Т-иммунодефицит ривожланганлигини кўрсатди; 
CD4+-ҳужайраларнинг назорат гуруҳига нисбатан ишонарли пасайиши ва CD8+-
ҳужайраларнинг ишонарли равишда кўпайиши иммун тизими фаолиятида сезиларли зўриқиш 
борлигидан далолат берди. CD25+- ва CD95+-ҳужайралар нисбий ва мутлоқ миқдорлари турли 
йўналишларда ўзгарди. CD16+-ҳужайралар ўртача миқдори 1,93-2,02 мартагаишонарли 
ошиши ушбу ҳужайраларнинг иммун жавобда ўрни катталигини кўрсатди.КЧАЯК 
ташҳисланган аёлларда CD38+-ва CD23+-ҳужайралар нисбий ва мутлоқ миқдорлари назорат 
гуруҳи кўрсаткичларидан ишонарли юқори бўлди, ушбу тафовут нисбий миқдорларда 1,27 ва 
1,86 мартага, мутлоқ параметрлар бўйича 1,21 ва 1,78 мартага тенг бўлди. 

Калит сўзлар: кичик чаноқ аъзолари яллиғланиш касалликлари, аёллар иммун статуси, 
иккиламчи иммунодефицит. 

 
МУСТАФАЕВА Феруза Абуловна 

     Бухарский государственный медицинский институт 
 

РЕЗУЛЬТАТЫ ИССЛЕДОВАНИЯ ИММУННОЙ СИСТЕМЫ ЖЕНЩИН ПРИ 
ИНФЕКЦИОННЫХ ЗАБОЛЕВАНИЯХ МАЛЫХ ОРГАНОВ ЖЕКАЛА 

 
АННОТАЦИЯ 

Воспалительное заболевание органов малого таза - исследование иммунной системы 
женщины, анализ его результатов, обнаружено, что снижение Т-лимфоцитов свидетельствует 
о развитии Т-иммунодефицита в иммунной системе больных женщин; Значительное снижение 
количества клеток CD4 + по сравнению с контрольной группой и достоверное увеличение 
количества клеток CD8 + показали значительное повышение активности иммунной системы. 
Относительные и абсолютные количества CD25 + - и CD95 + - клеток варьировали в разных 
направлениях. Значительное увеличение среднего числа CD16 + -клеток на 1,93–2,02 показало 

значительное увеличение роли этих клеток в иммунном ответе. У женщин с диагнозом 
воспалительное заболевание органов малого таза относительное и абсолютное количество 
клеток CD38 + и CD23 + было значительно выше, чем в контрольной группе, в 1,27 и 1,86 раза 
выше относительных значений и в 1,21 и 1,78 раза выше абсолютных значений, 
соответственно. 

Ключевые слова: воспалительные заболевания органов малого таза, женский 
иммунный статус, вторичный иммунодефицит. 

 
  MUSTAFAYEVA Feruza Abulovna 

   Bukhara State Medical Institute 
 

RESULTS OF THE STUDY OF WOMEN'S IMMUNE SYSTEM IN INFECTIOUS 
DISEASES OF SMALL BELLY ORGANS 

ANNOTATION 
Inflammatory disease of the small pelvic organs is the study of the immune system of women, 

the analysis of its results. It was found that the decrease in T-lymphocytes showed the development 
of T-immunodeficiency in the immune system of sick women; A significant decrease in CD4 + cells 
relative to the control group and a reliable increase in CD8 + cells showed a significant increase in 
immune system activity. The relative and absolute amounts of CD25 + - and CD95 + - cells varied in 
different directions. A significant increase in the mean number of CD16 +-cells by 1.93-2.02 showed 
a significant increase in the role of these cells in the immune response. In women diagnosed with 
pelvic inflammatory disease, the relative and absolute amounts of CD38 + and CD23 + cells were 
significantly higher than in the control group, with 1.27 and 1.86 times the relative values and 1.21 
and 1.78 times the absolute values, respectively. 

Keywords: inflammatory diseases of the small pelvic organs, female immune status, 
secondary immunodeficiency. 

 
Кичик чаноқ аъзолари яллиғланиш касалликлари (КЧАЯК) - аёл репродуктив тракти 

юқори қисмлари касалликлари гуруҳи бўлиб, мустақил нозологик бирликлардан иборат. 
Уларга эндометрит, сальпингит, оофорит, тубо-оварил абсцесс ва чаноқ перитонитлари 
киради[4, 9, 14].Аёл қин микроорганизмларининг Lactobacillus spp ва Bifidobacterium spp. 
лардан ташқари бошқа барча вакиллари яллиғланиш жараёнида иштирок этади [1]. 

Кейинги йилларда дунёнинг барча мамлакатларида КЧАЯК учраш даражасинининг 
кўпайиши қайд қилинмоқда. Буюк Британияда охирги 10 йилда 20-24 ёшли КЧАЯК 
кузатилган аёллар сони 1,5 мартага ошган, пасайиш тенденцияси бўлса кузатилмаяпти. 
Ривожланаётган мамлакатларда КЧАЯК жинсий йўл билан юқадиган касалликларнинг 94% 
игача етиши кўрсатиб берилган [12]. 

РФ да КЧАЯК гинекологик патологиянинг 28-34% ини ташкил этади. Замонавий 
тиббиётнинг ривожланиб боришига қарамай улар камайиш тенденцияси кузатилмаяпти. 
Кўпайиш сабабларига жинсий йўл билан юқувчи касаллликлар (60%), бачадон ичи 
контрацептивлари, абортлар (30%), бачадон ичи ташҳисий ва даво муолажалари (20%) мисол 
бўлади[2, 5]. 

Иммун тизими организмнинг патологик ўзгаришларга олиб келиши мумкин бўлган 
ташқи ва ички омиллардан махсус ва махсус бўлмаган резистентлигини таъминлаши 
маълум[3, 6, 8, 13]. 

Турли даражадаги патогенликка эга ҳар хил қўзғатувчилар КЧАЯК келтириб 
чиқаришини эътиборга олсак, унда иммун тизими бу антиген стимуляциясига турлича жавоб 
қайтариши аён бўлади. Бундан ташқари, баъзи ҳолларда мазкур йирингли-
яллиғланишкасалликлари қўзғатувчилари микроорганизмлар ассоциацияси кўринишида ҳам 
учраши мумкин, бу ҳолат ушбу касаллик кечиши ва давосини қийинлаштиради[7, 10, 11]. 

Мақсад кичик чаноқ аъзолари яллиғланиш касалликларида аёллар иммун тизими 
кўрсаткичларини ўрганиш, унинг натижаларини талқин ва таҳлил қилишдан иборат. 



БИОМЕДИЦИНА ВА АМАЛИЁТ ЖУРНАЛИ  |  ЖУРНАЛ БИОМЕДИЦИНЫ И ПРАКТИКИ  |  JOURNAL OF BIOMEDICINE AND PRACTICE                                                      №4 | 2022  

45 
 

Материал ва усуллар. Жами 102 нафар фертил ёшдаги (19-49 ёш) Бухоро вилоятининг 
шаҳар ва қишлоқларида яшовчи аёллар тадқиқотларга жалб қилинди. Уларнинг барчаси 
Бухоро шаҳар туғруқ комплекси гинекология бўлимида даволанганлар бўлди. Назорат 
гуруҳига соғлом аёллар киритилди, уларда охирги 6 ойда КЧАЯК аломатлари кузатилмаганига 
ишонч ҳосил қилинди. 

Бемор аёлларга қуйидаги клиник ташҳислар қўйилган: икки томонлама ўткир 
сальпингоофорит (36,3%, n=37); икки томонлама ўткир сальпингит (17,6%, n=18); ўнг 
томонлама ўткир сальпингоофорит (15,7%, n=16); ўнг томонлама ўткир сальпингит (8,8%, 
n=9); чап томонлама ўткир сальпингоофорит (10,8%, n=11); чап томонлама сальпиньгит 
(10,8%, n=11). 

Соғлом ва бемор аёллар организм иммун тизими ҳолати CD-дифференцияловчи ва 
фаоллаштирувчи антигенлар экспрессияси бўйича ўтказилди. Иммунокомпетент 
ҳужайраларнинг қуйидаги маркёрлари аниқланди: CD3+-, CD4+-, CD8+-, CD16+-, CD23+-, 
CD25+-, CD38+-, CD71+-, CD95+-лимфоцитлар. CD рецепторлар экспрессияси “Сорбент” 
МЧЖ (РФ) томонидан ишлаб чиқарилган LT серияли моноклонал антителолар ёрдамида 
розетка ҳосил қилиш реакциясида ёрдамида Гариб Ф.Ю. методи (1995) бўйича амалга 
оширилди.Барча тадқиқотлар ЎзР ФА Иммунология ва инсон геномикаси институтида амалга 
оширилди.  

Олинган натижалар статистик ишлови анъанавий вариацион статистика усуллари 
ёрдамида амалга оширилди. 

Олинган натижалар ва муҳокама. Тадқиқот давомида олинган натижалар шуни 
кўрсатдики, КЧАЯК билан касалланган аёллар қонида лейкоцитларнинг умумий сони назорат 
гуруҳидаги соғлом аёллардан олинган маълумотларга нисбатан 1,19 марта кўп бўлди (1-
жадвал). 

1-жадвал 
КЧАЯК билан оғриган аёлларда иммунологик параметрларнинг қиёсий 

кўрсаткичлари, М±m 
 

Кўрсаткичлар Назорат, n=15 КЧАЯК, n=102 

Лейкоцитлар, 109/л 5952±61 7071±107*↑ 

Лимфоцитлар, % 29,86±1,07 24,05±1,08*↓ 

Лимфоцитлар, 1 мклқонда 1777±65 1701±116↔ 

CD3+-ҳужайралар, % 61,42±1,35 46,20±0,39*↓ 

CD3+-ҳужайралар, 1 мклқонда 1091±88 786±45*↓ 

CD4+-ҳужайралар, % 30,56±0,60 28,32±0,41*↓ 

CD4+-ҳужайралар, 1 мклқонда 543±39 482±48↔ 

CD8+-ҳужайралар, % 22,39±0,78 25,34±0,38*↑ 

CD8+-ҳужайралар, 1 мклқонда 398±51 431±44*↑ 

ИРИ, бирлик 1,36±0,01 1,12±0,01↓ 

CD71+-ҳужайралар, % 21,43±1,13 25,95±0,82*↑ 

CD71+-ҳужайралар, 1 мклқонда 381±73 441±95↔ 

Эслатма: * - назоратгуруҳимаълумотларига нисбатанфарқларишончлилиги; ↑,↓ - 
назоратгуруҳиганисбатанўзгаришларйўналиши; ↔ - ишончлиликмавжудэмас. 

 
Тадқиқотлар натижалари шуни кўрсатдики, бемор аёлларда лимфоцитлар нисбий 

миқдори назорат гуруҳидаги маълумотларга нисбатан 1,24 мартага камайди (Р<0,05).Юзасида 
CD3+-ҳужайралар маркёрларини ташувчи лимфоцитларнинг нисбий ва мутлоқ миқдорининг 
ўрганилиши, улар назорат гуруҳидаги маълумотларга нисбатан ишончли ўзгарганлигини 
кўрсатди (Р<0,05). CD3+-ҳужайраларнинг нисбий ва мутлоқ кўрсаткичлари назорат гуруҳига 
нисбатан мос равишда 1,33 ва 1,39 марта камайди (Р<0,05).  

 КЧАЯК кузатилган бемор аёлларда CD4+-ҳужайраларнинг нисбий миқдори кам 
даражада, лекин назорат гуруҳининг маълумотларига нисбатан ишончли, 1,08 мартага 
камайди (Р<0,05). Лекин таққосланаётган гуруҳлар ўртасида бу ҳужайралар мутлоқ 
кўрсаткичлари бўйича ишончли фарқ аниқланмади (Р>0,05). 

Т-хелпер/индукторлардан (CD4+-ҳужайралар) фарқли равишда T-
супрессорлар/цитотоксик лимфоцитлар (CD8+-ҳужайралар) ҳам нисбий, ҳам мутлоқ 
кўрсаткичлари бирдек ишончли ошди (Р<0,05). Беморларда нисбий кўрсаткичлар ишончли 
ўсиш 1,13 мартани ва мутлоқ маълумотларга нисбатан 1,08 мартаниташкил этди.Бизнинг 
холатимизда бемор аёлларда ИРИ 1,12±0,01 бирликка тенг бўлган бўлса, назорат гурухига 
киритилган соғлом аёлларда бу кўрсаткич 1,36±0,01 бирликка тенг бўлди (Р<0,001). ИРИ нинг 
бемор аёлларда соғломларга нисбатан 1,21 марта камайганлиги иммун тизимида йирингли-
яллиғланиш жараёни натижасида функционал зўриқиш борлигини билдирувчи мезон 
эканлигини кўрсатди. 

Аниқланишича, CD71+-ҳужайралар нисбий миқдори бемор аёлларда соғломларга 
нисбатан 1,21 мартага ишонарли камайган (Р<0,05). Ишонарли даражада бўлмаса ҳам CD71+-
ҳужайраларининг миқдорий кўрсаткичи ошганлиги кузатилди (Р>0,05). 

Шундай қилиб, КЧАЯК кузатилган бемор аёллар организми иммун тизимида касаллик 
бошланиш даврида, стационарга тушган 1-2-кунларда қуйидаги ўзига хос хусусиятлар 
аниқланди: биринчидан, лейкоцитлар умумий миқдори назорат гурухи соғлом аёллари 
кўрсаткичларига нисбатан ишонарли юқори бўлди, бу холат беморлар организмида бактериал 
этиологияли йирингли-яллиғланиш жараёни ривожланиши билан изоҳланди; иккинчидан, 
лимфоцитлар нисбий кўрсаткичлари пасайиши кузатилди, бу холат организм иммун тизимига 
қўзғатувчиларнинг бевосита ва билвосита таъсири билан изоҳланди; учинчидан, Т-
лимфоцитлар нисбий ва мутлоқ миқдорда камайиши Т-иммунодефицит ривожланганлигини 
кўрсатди;тўртинчидан, бемор аёлларда CD4+-ҳужайраларнинг назорат гуруҳига нисбатан 
статистик жиҳатдан ишонарли пасайиши ва CD8+-ҳужайраларнинг ишонарли равишда 
кўпайиши иммун тизими фаолиятида сезиларли зўриқиш борлигидан далолатдир; 
бешинчидан, ИРИ нинг назорат гурухи кўрсаткичларига нисбатан ишонарли даражада 
пасайиши иккиламчи иммунодефицит ривожланишининг асосий мезонларидан бири 
сифатида талқин этилди; олтинчидан, В-лимфоцитлар миқдори КЧАЯК кузатилган аёлларда 
назорат гуруҳи параметрларига нисбатан ишонарли равишда ошиши иммунокомпетент 
ҳужайраларнинг бирбири ўрнини тўлдириш учун харакат қилиши билан изоҳланди. Иммун 
тизими компонентларидан бирининг камайиши бошқасининг кўпайишига олиб келиши 
беморлар иммун статусига бахо бериб, тахлил қилишида ҳисобга олиниши лозим. 

Олинган натижалар шуни кўрсатдики, CD25+-ҳужайралар нисбий кўрсаткичи КЧАЯК 
кузатилган аёлларда соғлом аёлларга (назорат гурухи) нисбатан бирмунча ошган (2-
жадвал).Бу аниқланган кўпайиш ўртача 1,17 мартани ташкил этиб, кўрсаткичлар бир биридан 
бемор аёллар томонга статистик жиҳатдан ишонарли силжигани билан тафовутланди 
(Р<0,05).Мутлоқ кўрсаткич таҳлил қилинганда нисбий параметрлар ўзгаришлари тенденцияси 
сақланиб қолди, яъни CD25+-ҳужайралар мутлоқ кўрсаткичи бемор аёлларда ўртача 1,12 
мартага юқори бўлди(Р<0,05). 

Аммо, CD95+-ҳужайралар бўйича тескари манзаранинг гувоҳи бўлдик, бемор аёллар 
қонида ушбу ҳужайралар нисбий ва мутлоқ сонлари назорат гуруҳи аёллари кўрсаткичларига 
нисбатан ишонарли камайган (Р<0,05). 

Бизнинг тадқиқотларимизда КЧАЯК кузатилган аёллар периферик қонида CD16+-
ҳужайралар нисбий миқдори соғлом аёллар шу параметрига нисбатан 2,02 мартага ишонарли 
ошгани аниқланди (Р<0,001). Ушбу тенденция, табиийки, шу ҳужайраларнинг мутлоқ сони 
кўрсаткичларида ҳам кузатилди, беморларда соғломларга нисбатан кўпайган параметри 1,93 
мартани ташкил этди. Бу кўрсаткичлар бир биридан ишонарли равишда (Р<0,001) 
тафовутлангани кўриниб турибди. 

2-жадвал 
КЧАЯК далимфоцитлар эрта фаоллашуви ва ҳужайралар апоптозга тайёргарлигини 

белгиловчи маркёрларни тутувчи лимфоцитлар ва табиий киллерлар 
параметрларнинг қиёсий кўрсаткичлари, М±m 

 
Кўрсаткичлар Назоратгурухи, n=15 КЧАЯК кузатилган 

аёллар,n=102 

CD25+-ҳужайралар, % 20,67±0,97 24,20±0,47*↑ 

CD25+-ҳужайралар, 1 мкл қонда 367±17 412±8*↑ 

CD95+-ҳужайралар, % 26,63±0,51 23,73±0,37*↓ 

CD95+-ҳужайралар, 1 мкл қонда 473±9 404±6*↓ 

CD16+-ҳужайралар, % 12,70±0,50 25,63±0,37*↑ 

CD16+-ҳужайралар, 1 мкл қонда 226±9 436±6*↑ 

Эслатма: * - назоратгуруҳимаълумотларига нисбатанфарқларишончлилиги; ↑,↓ - 
назоратгуруҳиганисбатанўзгаришларйўналиши. 

  
Шундай қилиб, CD25+- ва CD95+-ҳужайралар нисбий ва мутлоқ миқдорлари турли 

йўналишларда ўзгаргани билан изоҳланди. КЧАЯК кузатилган аёлларда CD25+-ҳужайралар 
нисбий ва мутлоқ миқдори соғлом аёлларга нисбатан (назорат гуруҳи) кам миқдорда бўлса 
ҳам, аммо ишонарли ошган бўлса, CD95+-ҳужайралар ушбу кўрсаткичларида унинг тескариси 
бўлди, ушбу ҳужайралар ўртача миқдори камайгани қайд этилди.Хар иккала холат бемор 
аёллар организмида юзага келган патологик холат иммун тизим хужайраларига таъсир этиб, 
улар пролиферацияси ва дифференциациясига салбий таъсир қилгани аниқланди. Худди 
шундай хусусият CD16+-ҳужайраларда кузатилди. Улар ўртача миқдори кескин ошиши (1,93-
2,02 мартага) ушбу ҳужайраларнинг иммун жавобда ўрни катталигини кўрсатди. 

Бошқа иммунокомпетент ҳужайралар қатори бемор аёллар париферик қонида CD38+-
ҳужайралар ва CD23+-ҳужайралар нисбий ва миқдорий кўрсаткичларини аниқлаш хам 
қизиқиш уйғотди. 

Олинган натижалар шуни кўрсатдики, КЧАЯК ташҳисланган аёлларда CD38+-
ҳужайраларнинг нисбий миқдори назорат гурухи параметрларига нисбатан 1,27 мартага 
ишонарли даражада (Р<0,05) ошгани аниқланди. Мутлоқ кўрсаткичлар бўйича ҳам шу 
тенденция сақланиб қолди(тафовут 1,21 мартага тенг, Р<0,05). 

Шунга ўхшаш натижалар CD23+-ҳужайралар нисбий ва мутлоқ миқдорлари 
аниқланганда ҳам кузатилди. Ушбу ҳужайралар нисбий ва мутлоқ миқдори бемор аёлларда 
соғлом аёлларга (назорат гуруҳи) нисбатан кўпайгани билан тавсифланди. Нисбий 
кўрсаткичлар 1,86 ва мутлоқ параметрлар 1,78 мартага фарқ қилганини ҳамда хар иккала 
ҳолатда хам кўрсаткичлар ишонарли (Р<0,001) ошганини эътироф этиб ўтиш жоиз. 

Шундай қилиб, КЧАЯК ташҳисланган аёлларда яллиғланиш жараёни патогенезида 
бевосита иштирок этувчи CD38+-ҳужайралар ва юзасида Ig га рецептор тутувчи CD23+-
ҳужайралар нисбий ва мутлоқ миқдорлари назорат гуруҳига киритилган соғлом аёллар 
кўрсаткичларидан ишонарли юқори бўлди, ушбу тафовут нисбий миқдорларда 1,27 ва 1,86 
мартага, мутлоқ параметрлар бўйича 1,21 ва 1,78 мартага тенг бўлди (Р<0,05 - Р<0,001). Ушбу 
ҳужайраларнинг бемор аёллар қонида ошиши иммун тизими фаоллашганидан, яллиғланиш 
жараёнида уларнинг фаол иштирок этаётганидан, шу билан бирга организмдаги аллергик фон, 
CD38+- ва CD23+-ҳужайралар дифференциацияси кучайганидан далолатдир. Ушбу холатлар 
организм иммун тизимининг зўриқиш билан фаолият кўрсатаётганининг нишонасидир. Биз 
ушбу кўрсаткич КЧАЯК да яллиғланиш жараёнининг даражасини аниқлашга имкон берувчи 
прогностик мезон сифатида ҳам тавсия этамиз. 

Хулосалар. 
1. КЧАЯК кузатилган бемор аёллар организми иммун тизимида стационарга тушган 1-

2-кунларда лейкоцитлар миқдори назорат гуруҳи кўрсаткичларига нисбатан ишонарли юқори 
бўлди, лимфоцитлар нисбий кўрсаткичлари пасайиши кузатилди. 

2. Т-лимфоцитлар миқдорий камайиши бемор аёллар иммун тизимида Т-
иммунодефицит ривожланганлигини кўрсатди,CD4+-ҳужайраларнинг назорат гуруҳига 
нисбатан ишонарли пасайиши ва CD8+-ҳужайраларнинг ишонарли равишда кўпайиши иммун 
тизими фаолиятида сезиларли зўриқиш борлигидан далолат берди. ИРИ нинг назорат гуруҳига 
нисбатан ишонарли пасайиши иккиламчи иммунодефицит ривожланишининг асосий 
мезонларидан бири сифатида талқин этилди. 

3. CD25+- ва CD95+-ҳужайралар нисбий ва мутлоқ миқдорлари турли йўналишларда 
ўзгарди. КЧАЯК кузатилган аёлларда CD25+-ҳужайралар миқдори соғлом аёлларга нисбатан 
ишонарли ошган бўлса, CD95+-ҳужайраларўртача миқдори камайгани қайд этилди. Шундай 
хусусият CD16+-ҳужайраларда ҳам кузатилди. Улар ўртача миқдори ишонарли ошиши (1,93-
2,02 мартага) ушбу ҳужайраларнинг иммун жавобда ўрни катталигини кўрсатди. 

4. КЧАЯК ташҳисланган аёлларда CD38+-ҳужайралар ва юзасида Ig га рецептор 
тутувчи CD23+-ҳужайралар нисбий ва мутлоқ миқдорлари назорат гуруҳига киритилган 
соғлом аёллар кўрсаткичларидан ишонарли юқори бўлди, ушбу тафовут нисбий миқдорларда 
1,27 ва 1,86 мартага, мутлоқ параметрлар бўйича 1,21 ва 1,78 мартага тенг бўлди. 

